
Haurrak ez daude parkean soilik

TXORIAK ETORTZEN EZ DIREN LEKUA
Autorea: Alaine Agirre.

Argitaletxea: Erein, 2017.

Orrialde kopurua: 68 orri.

Salneurria: 9 euro.

Iker ZALDUA

artu liburua esku artean eta

saiatu zirrararik sentitu gabe

irakurtzen; errobotaren an-

tzera irakurri arren, ordena-

gailuko ahots inpertsonalean
sartuta entzun arren, ezinezkoa da; ileak
tente eta bihotzean dardarak ez sumatzea
ez da posible. Gordina da, oso gordina, po-
esia-liburu honetan Alaine Agirrek modu
narratiboan kontatzen diguna. Zentro psi-
kiatriko batean sartuta, iltzatuta, giltzape-
tuta dagoen lehen pertsona ari zaigu ikus-
ten, sentitzen eta nabaritzen duena
idazten, eguneroko baten segidan, denbo-
ra astiro bezain ilun amiltzen den 33 aldi
laburretan.

Ongi ezagutzen du barruti hori, kartzela
hori idazleak, egonaldia egina baitu hala-
ko zentro batean, eta ez bisitan: «Leihoak
zirrikitu bat dauka / korridorea eguraste-
ko adina / ez guk geure buruaz beste egi-
teko lain». Gu aipatzen du, bere burua sar-

HAUR LITERATURA

Oporretan herrian

JAUREGIKO SEKRETUA
Autorea: Maribel Aiertza.
llustrazioak: Aitziber Alonso
Argitaletxea: |baizabal, 2016.
Orrialde kopurua: 98 orri.
Salneurria: 11,60 euro.

Xabier ETXANIZ ERLE

iburuaren izenburua irakurrita
abenturazko edota misteriozko
nobela baten aurrean gaudela
ematen du baina, egia esan, hur-
bilago egongo litzateke kronika
batetik. Opor batzuen kronika, alegia.
Unax, hamar bat urteko mutikoa, dugu
istorio honen edo eguneroko honen na-
rratzailea; testua eguneroko bat baita, bu-
kaeran dioen moduan, «Amaitu dira opo-
rrak eta amaitu da eguneroko hau
idazteko lana (...) Irakasleak notarako izan-
go zela abisatu zigun», eta Unaxek abuz-
tuaren 1etik 20ra bitartean, 21 kapitulu
edo ataletan kontatuko dizkigu Otxanten
igaroko dituen egunak.
Aitona-amonak zaindu behar dituztela
eta, aurten ez dira lagunekin oporretara
joango eta Nafarroako herri txiki batean

igaroko dituzte oporrak. Irakurlea bereha- -

la jabetuko da Unaxen haserre eta egone-
zinaz: «Amorratuta nago», hitz horiekin

ekiten baitio oporraldien narrazioari.
Otxanten ez dago haurrik eta egunak ba-
karrik, aitona, amona eta amarekin pasatu
beharko ditu. «Seguru ez dagoela mun-
duan Otxante baino leku aspergarriagorik
(...) Hain da aspergarria, katuak ere harriz-
ko estatuak bezala egoten dira etxeko ata-
rietan, biboterik mugitu gabe».

Horrela, aitona gurpilean paseatzera
ateratzen duenean Unaxek herriko txoko
guztiak ezagutu, aitonarekin jolastu eta
denbora pasatuko du. Baina abuztuko ger-
takari lehorte hori bi kontuk hautsiko du-
te; alde batetik etxe ondoko jauregian
«zerbait» ikusten du Unaxek, tximino bat
edo, gauez ateratzen dutena eta egunez
ezkutatuta dutena.

Bestetik, herrira bere adineko neska bat
agertzen da, Garazi, eta horrela Unaxek
badu lagun bat jolasteko, bainatzeko, bera-
rekin paseatzeko... eta aurrerago jauregira
ezkutuan sartzeko. Unaxen jarrera oldar-
korraren aurrean, Garaziren gogoetarako
jokaera ageri zaigu; nola jokatu, gertaka-
rien aurrean nola erantzun, zer egin... era-
kutsiko digu Garazik, eta alde horretatik
mutikoaren fantasiaren eta irudimenaren
aurrean errealismoa ezarri. Aipagarria da,
esaterako, Unax, Orkatz eta Garazi elkarre-
kin dauden lehen aldian neskak duen jo-
kabidea, nola bideratzen duen egoera, ba-

tzen du pazienteen artean, eta azaltzen di-
tu hango harremanak, erizainaren hozta-
suna, garbitzailearen samurtasuna eta pa-
zienteen arteko egiazko eta gezurrezko
sekretuak: «Geure artean hitz egiten dugu
/ zigarroa eskuetan / ahotik kea, egiaz eta
gezurrak / darizkigula».

Erritmo bizia du ezaugarri Agirreren
idazkerak eta hemen ere ziztu bizian egin-
go dugu aurrera, orrialdez orrialde, listua
eztarrian trabatuta, ez atzera, ez aurrera
dugula. Gogoan dut jakintsu batek behin
esan zidala haurrak ez direla soilik parke-
an egoten, bada antzeko zerbait idazten
du Alainek: «<Hemengo jendea / ez da /
inola ere / dirudiena./ Kalean bezala».
Esaldi batzuk esateko esanahiaren espe-
rientzia izan behar duzu barneratuta, ego-
era batzuk ulertzeko bizi egin behar ditu-
zu uneak. z

Horrenbestez, gordina da idazkera, errit-
mo bizikoa baina ezinbestekoa den umore
dosi txiki batekin, suizidioaren mamua eta
bele beltzak bisitari izaten dituen gune ba-
tek behar baitu, ezinbestez, oreka manten-
tzeko bada ere, umore zentzugabea: «W
doktorea / sekula ez dizut esan baina / zu-
re bekain lodi eta bizar zuri-hori / tabakoz
zikindutako horrekin / schnauzer txakur
handi baten antza duzu».

Ez bilatu hemen irudi borobilik, maisu-
tasunezko hitz-jokorik edo adiera deses-
taltzeko berrirakurketa eskatzen duten
bihurrikeriarik. Poesia zuzena da, narrati-
boa, «return» sakatuta poesia bilakatuta
narrazioa.

Irakurtzen hasita, saihestezina izango
zaizu, ordea, jarraitzea, kolpe bakarrean
kito egin arte. Eta ondoren, etorriko da
gogoeta, ondoren pentsatuko duzu kale-
an ikusten dena ez dela egia, edo egia-
ren parte bat besterik ez dela, edo gezu-
rra dela, edo gezurraren parte bat,
norberak nahi bezala, bakoitzak bere
buruari jartzen dion engainu gramoen
arabera.

Baina, lasai, pertsona normala bazara
(edo arrunta), berehala pasatuko zaizu, te-
lebistako albiste hutsal batek aurrez ikusi
duzun albiste iluna estaltzen duen mo-
duan estaliko baitu uneko sentimendu ho-
1i egunerokotasunak.

Baina, gogoratu jakintsuak esandakoa,
haurrak ez daude parkean soilik, beste le-
ku askotan ere badira haurrak, ikusi ez
arren, haietaz oroitu ez arren, haien exis-
tentziaz jakitun ez izan arren, norberari
egokitu arte edo Alaine Agirreren moduko
idazle batek muturren aurrean agerraraz-
ten dizun arte.

ten beldurraren eta bestearen haserrearen
aurrean adiskidetasuna eta konplizitatea
bilatzeko. «Hasieran (Orkatz) mesfidati
ibili da nirekin. Ni ere bai berarekin, baina
gero, lagunak egin gara. Selfie bat egin du-
gu hirurok».

Maribel Aiertzak nahiko ondo lortu du
narratzailearen ahotsa, kontatzen duena
sinesgarria izatea eta narratzailearen adi-
nari egokitua. Unaxen pertsonaia, baita
Garazirena ere, ongi lortuak daude eta na-
rrazioak, egunerokoak, Unaxen bizimo-
duak dituen gorabeheren arabera irakur-
leak ere egun entretenigarriagoak,
biziagoak, aspertuak... ezagutuko ditu.

Egoera horrek guztiak, baina, badu une
goren bat, jauregira sartu eta sotoan ezku-
taturik —preso, esan beharko genuke- da-
goen haurra (eta ez tximinoa) ezagutzen
dutenean. Orkatz, ilez beteriko haurra eta
bi helduk ezkutatuta dutena gero zirkuan
ume-otso moduan aurkezteko.

Arin irakurtzen den liburua dugu Jaure-
giko sekretua; liburuaren egiturak horre-
tan laguntzen du, bai eta lehen pertsonan
kontatuta egoteak ere. Izan ere, berehala
identifikatzen gara protagonistarekin eta
berarekin batera aspertu, sufritu, gozatu,
barre egin eta ikara pasatu ahal izango
baitugu. Oporretako istorio atsegina, edo-
zein unetan irakurtzeko modukoa.



